
 

Broj: KSI-09-289/26                                                                                                                                       

Datum: 14.10.2026. godine 

 

Na osnovu člana 25. Zakona o sprečavanju sukoba interesa u institucijama Brčko 

distrikta Bosne i Hercegovine (,,Službeni glasnik Brčko distrikta Bosne i Hercegovine“ broj: 

04/21 i 18/26) i člana 25. stav (2) Poslovnika o radu Komisije za odlučivanje o sukobu interesa 

(,,Službeni glasnik Brčko distrikta Bosne i Hercegovine“ broj: 19/21), postupajući po 

neanonimnoj prijavi, podnesenoj protiv nosioca javne funkcije S. O., šefa Odjeljenja za 

obrazovanje Brčko distrikta Bosne i Hercegovine, S. Š., člana upravnog odbora JP „Komunalno 

Brčko“ d.o.o. Brčko distrikta Bosne i Hercegovine i druga na 161. sjednici održanoj dana 

14.10.2026. godine, donosi 

 

 

ODLUKU 

Postupak za odlučivanje o sukobu interesa protiv nosioca javne funkcije, S. Š. člana 

upravnog odbora JP „Komunalno Brčko“ d.o.o. Brčko distrikta Bosne i Hercegovine i S. O. 

šefa Odjeljenja za obrazovanje Brčko distrikta Bosne i Hercegovine i drugi neće se pokrenuti, 

obzirom da iz dostavljenih podataka i dokumentacije ne proizilazi da je u postupanju nosilaca 

javne funkcije došlo do povrede odredaba Zakona o sprečavanju sukoba interesa u institucijama 

Brčko distrikta Bosne i Hercegovine, odnosno postojanja sukoba interesa. 

Obrazloženje 

 

Dana 02.10.2026. godine po neanonimnoj prijavi, Komisija za odlučivanje o sukobu 

interesa pokrenula je postupak broj:KSI-09-289/26, radi sumnje na povrede odredaba Zakona 

o sprečavanju sukoba interesa u institucijama Brčko distrikta Bosne i Hercegovine, odnosno 

postojanje sukoba interesa protiv nosioca javne funkcije S. Š. člana upravnog odbora JP 

„Komunalno Brčko“ d.o.o. Brčko distrikta Bosne i Hercegovine, S. O., šefa Odjeljenja za 

obrazovanje Brčko distrikta Bosne i Hercegovine i drugi.  
 

U dostavljenoj prijavi, između ostalog, traži se da se izvrši provjera u vezi sa 

poslovanjem internet portala „Infobrcko“, „Realno.ba“ i „Argument.ba“, kao i na eventualnu 

povezanost nosioca javnih funkcija S. Š., S. O. sa navedenim portalima. Preciznije navodi se 

da je potrebno da Komisija za svako od navedenih lica, za koje postoje zakonske pretpostavke 

za njenu nadležnost utvrdi njihov tačan status i funkciju u institucijama Brčko distrikta Bosne 

i Hercegovine, eventualno vlasništvo, upravljanje, uređivanje ili ostvarivanje prihoda od 

navedenih portala te privatni interes koji utiče, može uticati ili stvara utisak da utiče na 

nepristrasno obavljanje javne funkcije, potom da li postoji neposredna ili posredna poslovna 

povezanost između navedenih portala i organa, institucija, javnih preduzeća, fondova i drugih 

pravnih lica koja se finansiraju iz Budžeta Brčko distrikta Bosne i Hercegovine, te da li su 

navedeni portali ili sa njima povezana pravna ili fizička lica ostvarila prihode po osnovu 

ugovora, oglašavanja, promocije, medijskog praćenja, sponzorstva ili dugih poslova 



finansiranih javnim sredstvima, i da li je neko od navedenih lica, koristeći svoju javnu funkciju 

ili službeni položaj, mogao neposredno ili posredno da učestvuje u donošenju odluka od kojih 

je portal sa kojim je povezan imao materijalnu ili drugu korist i u konačnom da li  su eventualni 

privatni i poslovni interesi i prihodi uredno prijavljeni u skladu sa propisima koje se primjenjuju 

na konkretno lice.  
 

Članom 2. tačka c) Zakona o sprečavanju sukoba interesa u institucijama Brčko distrikta 

Bosne i Hercegovine propisano je da je ,,nosilac javne funkcije“ izabrano ili imenovano lice u 

organima i institucijama Distrikta, u pravnim licima koje osniva Distrikt kao i u pravnim licima 

kojima je povjereno vršenje javnih ovlaštenja i lice koje je imenovano, odnosno na čiji izbor i 

imenovanje saglasnost daje Skupština, odnosno Vlada, ukoliko drugim zakonom nije drugačije 

propisano.  
 

Uvidom u Registar javnih funkcija i nosilaca javne funkcije, koje vodi Komisija za 

odlučivanje o sukobu interesa, utvrđeno je da S. Š. obavlja javnu funkciju kao član upravnog 

odbora JP „Komunalno Brčko“ d.o.o. Brčko distrikta Bosne i Hercegovine  na osnovu Odluke 

broj: 01-02- 483/24 od 31.07.2024. godine, a S. O. obavlja funkciju šefa Odjeljenja za 

obrazovanje Brčko distrikta Bosne i Hercegovine na osnovu Odluke broj: 33-005236/24 od 

16.12.2024. godine te su obavezni postupati u skladu s odredbama Zakona o sprečavanju 

sukoba interesa u institucijama Brčko distrikta Bosne i Hercegovine. 
 

Uvidom u Registar javnih funkcija i nosilaca javne funkcije, koje vodi Komisija, 

utvrđeno je da E. R. koji se takođe navodi u prijavi nije imenovano lice i da nije obavezan 

postupati u skladu s odredbama Zakona o sprečavanju sukoba interesa u institucijama Brčko 

distrikta Bosne i Hercegovine, te Komisija nije razmatrala niti ispitivala navode iz prijave u 

odnosu za navedeno lice, obzirom na nadležnost Komisije za primjenu Zakona o sprečavanju 

sukoba interesa u institucijama Brčko distrikta Bosne i Hercegovine isključivo za nosioce javne 

funkcije. 
 

U cilju provjere navoda iz prijave da li postoji sukob interesa, Komisija je po prijavi 

pokrenula postupak provjere informacija i uputila zahtjev za dostavu podataka broj:KSI-09-

289/26 od 06.10.2026. godine Osnovnom sudu Brčko distrikta Bosne i Hercegovine, Registar 

preduzeća zahtijevajući odgovor za dostavu podataka o privrednim subjektima i to: 

„Infobrcko“, „Realno.ba“ i „Argument.ba“. 
 

Postupajući po Zahtjevu Osnovni sud Brčko distrikta Bosne i Hercegovine, Registar 

preduzeća dostavio je odgovor dana 07.10.2026. godine iz kojeg jasno proizilazi  da u evidenciji 

Registra preduzeća Osnovnog suda Brčko distrikt Bosne i Hercegovine ne prolaze subjekti 

„Infobrcko“, „Realno.ba“ i „Argument.ba“, a da je bio upisan subjekat pod nazivom Agencija 

za marketing „InfoBrčko“ Brčko distrikt, s.p. do 07.09.2022. godine kada je isti i obrisan, s tim 

što se kao vlasnici ili lica ovlaštena za zastupanje ne pojavljuju niti S. Š., niti S. O. u periodu 

primjene Zakona o sprečavanju sukoba interesa u institucijama Brčko distrikta Bosne i 

Hercegovine. 
 

Shodno dostavljenim podacima od strane Osnovnog suda Brčko distrikt Bosne i 

Hercegovine, Registar preduzeća, Komisija nije uočila nikakvu povezanost niti vezu u smislu 

navoda iz prijave, odnosno navedena preduzeća ne prolaze kroz evidenciju registra preduzeća, 

niti se pojavljuju lica navedena u prijavi kao osnivači i lica ovlaštena za zastupanje i svako dalje 

razmatranje i postupanje je bespredmetno, vezano za povredu odredaba Zakona o sprečavanju 

sukoba interesa u institucijama Brčko distrikta Bosne i Hercegovine, od strane navedenih 

nosioca javnih funkcija. 

Komisija je postupila u okviru svojih nadležnosti shodno zakonskim odredbama i 

dokumentima. Prema tome kako u provedenom postupku nisu utvrđeni elementi kršenja 



zakonskih odredaba, Komisija je cijenila da ne postoji zakonski osnovi za dalje vođenje 

postupka, te je odlučeno kao u dispozitivu Odluke. 

 

Pouka o pravnom lijeku: 

 

Protiv ove Odluke nije dozvoljena žalba, ali se može pokrenuti upravni spor pred Osnovnim 

sudom Brčko distrikta Bosne i Hercegovine u roku od 30 od strane nosioca javne funkcije. 

    

 

 

 

                                                                                 

                                                                                                

 

 

 

 

Dostaviti: 

1. V. L. V. , ulica______________, Brčko, 

2. Internet stranica Komisije, 

3. Evidencija, 

4. Arhiva. 

 

 

 

      

 

 

 

 

 

                           Predsjednik 

Komisije za odlučivanje o sukobu interesa 

      _________________________________ 

               Admira Mujić, dipl. pravnik 


